
“УЛСЫН ИХ ДЭЛГҮҮР” ХК-ИЙН
2024 ОНЫ ХУВЬЦАА ЭЗЭМШИГЧДИЙН

ЭЭЛЖИТ ХУРЛЫН
ТАНИЛЦУУЛГА МАТЕРИАЛ

Хувьцаа эзэмшигчдийн ээлжит хурал
2024 оны 04-р сарын 26-ны өдрийн 09:00 цагт
Улаанбаатар хот, Хан-Уул дүүрэг, 20-р хороо,

Чингисийн өргөн чөлөө гудамж, “Номин юнайтед” төвийн
4.5 дугаар давхарт биечлэн болон цахим хосолсон

хэлбэрээр зохион байгуулагдана

Улаанбаатар хот

ХУВЬЦАА ЭЗЭМШИГЧДИЙН ЭЭЛЖИТ
ХУРЛААР ХЭЛЭЛЦЭХ АСУУДАЛ

1. Компанийн 2023 оны үйл ажиллагааны болон санхүүгийн тайлангийн
талаарх ТУЗ-ийн гаргасан дүгнэлтийг батлах.

2. ТУЗ-ийн 2024 оны зардлын төсвийг батлах.

3. ТУЗ-ийн гишүүдийг сонгох.

ХУРЛЫН ДЭГ

1 Хурлын ирцийг бүртгэх (тооллогын комисс) 08:20 - 09:00

2 Хурлын ирцийг мэдээлэх (тооллогын комисс) 3 минут

3 Хурлын дарга хурлыг нээж үг хэлэх 2 минут

4 Компанийн 2023 оны үйл ажиллагааны болон санхүүгийн
тайлан (Хурлын дарга, эсхүл гүйцэтгэх удирдлага) 15 минут

5 Компанийн ногдол ашгийн талаар гаргасан ТУЗ-н шийдвэрийг
танилцуулах 3 минут

6 ТУЗ-ийн 2024 оны зардлын төсвийн төслийг танилцуулах 5 минут

7 ТУЗ-ийн гишүүнд нэр дэвшигчдийг танилцуулах 10 минут

8 Хувьцаа эзэмшигчдээс үг хэлэх, санал гаргах 30 минут

9 Хэлэлцсэн асуудлаарх санал хураалт 10 минут

10 Хурлын завсарлага 20 минут

11 Тооллогын комиссын тогтоолыг танилцуулах 5 минут

12 Хурлын тогтоолыг танилцуулж, хурлыг хаах 5 минут

КОМПАНИЙН 2023 ОНЫ ҮЙЛ АЖИЛЛАГААНЫ БОЛОН
САНХҮҮГИЙН ТАЙЛАН

Төлөөлөн удирдах зөвлөлийн үйл ажиллагааны талаар:

2023 оны эхний хагас жилд “Улсын Их Дэлгүүр” ХК-ийн Төлөөлөн удирдах
зөвлөлийн ердийн гишүүдээр Я.Наваан, С.Сайнбат, И.Галбуян, А.Норсмаа,
Х.Эрдэнэбаатар, Т.Сарантуяа нар Төлөөлөн удирдах зөвлөлийн хараат бус гишүүдээр
П.Эрдэнэболд, Д.Дашцэдэн, Н.Батцацрал нар, ТУЗ-ийн нарийн бичгийн даргаар
М.Өлзийбат, компанийн Гүйцэтгэх захирлаар И.Галбуян нар ажиллалаа.

ТУЗ-ийн ердийн гишүүн С.Сайнбат, ТУЗ-ийн хараат бус гишүүн Н.Батцацрал,
Д.Дашцэдэн нар ажлаас чөлөөлөгдөх хүсэлт гаргасантай холбогдуулан ТУЗ-ийн хэвийн
үйл ажиллагааг хангах зорилгоор Монгол Улсын Компанийн тухай хуулийн 77 дугаар
зүйлийн 77.5 дахь хэсэгт заасныг үндэслэн Төлөөлөн удирдах зөвлөлийн 2023 оны 08-р
сарын 09-ний өдрийн 23/09 тоот тогтоолоор дараагийн Хувьцаа эзэмшигчдийн ээлжит
хурлаар ТУЗ-ийн гишүүдийг шинээр сонгох хүртэл ажлаас чөлөөлөгдсөн ТУЗ-ийн
гишүүдийн оронд ТУЗ-ийн хараат бус гишүүний шаардлагыг хангасан М.Дамирансүрэн,
М.Ганцэцэг, Н.Энхчимэг нарыг түр томилсон.

Төлөөлөн удирдах зөвлөлийн бүрэлдэхүүн түр өөрчлөгдсөнтэй холбогдуулан 2023
оны сүүлийн хагас жилд Төлөөлөн удирдах зөвлөлийн ердийн гишүүдээр Я.Наваан,
И.Галбуян, А.Норсмаа, Х.Эрдэнэбаатар, Т.Сарантуяа нар Төлөөлөн удирдах зөвлөлийн
хараат бус гишүүдээр П.Эрдэнэболд, М.Дамирансүрэн, М.Ганцэцэг, Н.Энхчимэг нар, ТУЗ-
ийн нарийн бичгийн даргаар М.Өлзийбат, компанийн Гүйцэтгэх захирлаар
Х.Эрдэнэбаатар нар ажиллалаа.

Мөн Төлөөлөн удирдах зөвлөлийн 2023 оны 09-р сарын 11-ний өдрийн 23/12 тоот
тогтоолоор И.Галбуянг компанийн Гүйцэтгэх захирлын үүрэгт ажлаас өөрийнх нь
хүсэлтээр чөлөөлж, Гүйцэтгэх захирлаар Х.Эрдэнэбаатарыг томилсон.

Компанийн Төлөөлөн удирдах зөвлөл нь компанийн хэтийн төлөв, зорилтыг
тодорхойлон хууль, дүрэм, журамд заасан эрх үүргийнхээ хүрээнд компанийн үйл
ажиллагааг удирдан чиглүүлж, түүний дэргэдэх хороод нь хорооны эрх мэдлийн хүрээнд
ТУЗ-ийн болон Гүйцэтгэх удирдлагын үйл ажиллагаанд хяналт тавьж, өдөр тутмын
удирдлагаар ханган ажиллаж ирлээ.

Төлөөлөн удирдах зөвлөл тайлант хугацаанд нийт 7 удаа хуралдаж, гүйцэтгэх
удирдлагын шийдвэрлүүлэхээр санал оруулсан асуудлуудыг цаг тухайд нь бүрэн
шийдвэрлэж ажилласан.

Компанийн үйл ажиллагааны болон санхүүгийн нөхцөл байдлын талаар:

2023 онд “Улсын Их Дэлгүүр” ХК нь түрээсийн орлогыг нэмэгдүүлэх, дэлгүүрийн
барилгын сэргээн босголт, шинэчлэлтийн ажлыг бүрэн дуусгах, өдөр тутмын ашиглалтын
зардлыг хэмнэн ажиллахад анхааран ажиллаж ирсэн.

“Улсын Их Дэлгүүр” ХК нь 2023 онд “Номин Реалтор” ХХК-тай байгуулсан
Түрээсийн гэрээний дагуу түрээсийн орлогыг 10%-иар нэмэгдүүлэн 8,310.6 сая төгрөгийн
орлоготой, 8,204.0 сая төгрөгийн зардалтай, 106.6 сая төгрөгийн ашигтай ажиллaсан
байна.

2023 онд улсын төсөвт 457.7 сая төгрөгийн татвар төлжээ.
Улсын Их Дэлгүүрийн барилгын сэргээн босголт, шинэчлэлтийн ажлын үргэлжлэл

1-6 давхрын таазны парапедны хашлаганд нерж гоёл хийх ажил бүрэн дуусаж, 2-7 дугаар
давхрын агааржуулалтын хэсэгчилсэн засварын ажлууд, мөн 1-5 давхрын дээврийн
засварын ажил, 1-р давхрын гадна саравчны засварын ажлууд хийгдлээ.

“Улсын Их Дэлгүүр” ХК-ийн 2023 оны үйл ажиллагааны зардал 7,172.2 сая төгрөг
зарцуулсан байна. Үйл ажиллагааны зардлын 1.7 хувийг хөдөлмөрийн зардал, 46.4
хувийг ашиглалтын зардал, 3.2 хувийг барилгын урсгал засварын зардал, 18.4 хувийг
хөрөнгийн элэгдлийн зардал, 23.4 хувийг зээлийн хүүгийн зардал, 2.8 хувийг үл хөдлөх
хөрөнгийн болон газрын татвар, 4.1 хувийг бусад зардал эзэлж байна.

2023 онд нийт хөрөнгийн дүн 15,195.7 сая төгрөг, үүнээс эргэлтийн хөрөнгө 5.6 хувь
буюу 846.2 сая төгрөг, эргэлтийн бус хөрөнгө 94.4 хувь буюу 14,349.5 сая төгрөгийг эзэлж
байна. Эргэлтийн хөрөнгийн 83.2%-ийг НӨАТ-ын хувь тэнцүүлэн тооцох /690 сая/ болон
бусад татварын авлага, 15.6%-ийг хангамжийн материал, 1.2%-ийг банкны харилцахын
үлдэгдэл, урьдчилж гарсан зардал эзэлж байна. Эргэлтийн бус хөрөнгийн 76.3% буюу
10,954.9 сая төгрөгийг барилга байгууламж, 23.3% буюу 3,337.7 сая төгрөгийг машин тоног
төхөөрөмж, 0.2% буюу 23.1 сая төгрөгийг тавилга, компьютер, дагалдах хэрэгсэл, 0.2%
буюу 33.8 сая төгрөгийг хөрөнгө оруулалт эзэлж байна.

Оны эхэнд дансны авлага 887.6 сая төгрөг байснаас оны эцэст 704.3 сая төгрөг
болж өөрчлөгдсөн. Төлөгдсөн авлага 183.3 сая төгрөг ба үүнээс: 128.8 сая төгрөг нь
НӨАТ, 34,9 сая төгрөг нь бусад татвар, 19.6 сая төгрөг нь харилцагчийн авлага байна.
Авлагыг ангилж үзвэл дотоодын бэлтгэн нийлүүлэгчдээс авах авлага 21.8 сая төгрөг
(Эдгээр авлагад найдваргүй авлагын хасагдуулгын нөөцийн сан (21.8) 100%
байгуулагдсан), НӨАТ-ын авлага 690.0 сая төгрөг, орлогын албан татварын авлага 14.2
сая төгрөг байна. Авлагын үлдэгдлийг хянахад хувь тэнцүүлэн тооцох НӨАТ-ын авлага
98.0 хувь, бусад татварын авлага 2.0 хувь байна.

Оны эхэнд 18,917.6 сая төгрөгийн өглөгтэй байснаас оны эцэст 17,592.2 сая төгрөг
болсон. Дансны өрийг ангилж үзвэл дотоодын бэлтгэн нийлүүлэгчдэд өгөх өр 0.7 хувь
буюу 128.6 сая төгрөг, холбоотой талд өгөх өглөг 1.6 хувь буюу 277.4 сая төгрөг, цалин,
ногдол ашиг, хойшлогдсон татварын өр 0.4% буюу 74.6 сая төгрөг, зээл, зээлийн хүүгийн
өр 97.3 хувь буюу 17,114.6 сая төгрөг тус тус эзэлж байна. Улсын их дэлгүүрийн барилгын
засвар, сэргээн босголтын ажлын тооцооны 1.3 тэрбум төгрөгийн өглөгийг “Номин
реалтор” ХХК-д төлж барагдуулсан.

Компани татвараа үнэн зөв тодорхойлж, төлөх, тайлагнах үүргээ нэр төртэй
биелүүлж, нийгмийн хариуцлагаа үлгэр жишээ ухамсарлан 2023 онд НӨАТатварт 226.3
сая төгрөг, үл хөдлөх хөрөнгийн албан татварт 184.2 сая төгрөг, ХХОАТатварт 10.6 сая
төгрөг, НДШимтгэлд 22.8 сая төгрөг, газрын татварт 13.8 сая төгрөг, нийт дүнгээр 457.7
сая төгрөгийг Улсын төвлөрсөн төсөвт төлсөн байна.

Төлөөлөн удирдах зөвлөлийн хурлаас сонгогдсон хөндлөнгийн Аудитын
байгууллага болох “Сүлд-Аудит” ХХК-ийн зүгээс “Улсын их дэлгүүр” ХК-ийн санхүүгийн
тайлан тэнцэл нь Монгол Улсын Сангийн Яамнаас баталсан “Аж ахуйн нэгж байгууллагын
үйл ажиллагаанд мөрдөх нягтлан бодох бүртгэлийн дансны жагсаалт”, “Дансны
үлгэрчилсэн заавар”-ын дагуу аккруэль сууриар бэлтгэгдсэн ба энэхүү тайлагналын суурь
нь Нягтлан Бодох Бүртгэлийн Олон Улсын стандарттай нийцэж байна гэж дүгнэсэн.

“Сүлд Аудит” ХХК-иас дараах асуудал дээр зөвлөмж өгсөн. Үүнд:

1. Шүүхийн шийдвэрийн дагуу үүссэн авлага, өглөгийг санхүүгийн тайланд тусгаж
ажиллах.

2023 оны санхүүгийн тайлангаар компанийн өөрийн хөрөнгийн хэмжээ нь хувь
нийлүүлсэн хөрөнгийн хэмжээнээс бага байна гэж дүгнэсэн. Энэ тохиолдолд Компанийн
тухай хуулийн 31 дүгээр зүйлийн 31.3 дахь заалтыг хэрэгжүүлж ажиллахыг зөвлөсөн.

НОГДОЛ АШГИЙН ТАЛААРХ
ТӨЛӨӨЛӨН УДИРДАХ ЗӨВЛӨЛИЙН ШИЙДВЭР

ТӨЛӨӨЛӨН УДИРДАХ ЗӨВЛӨЛӨӨС НОГДОЛ АШИГ ХУВААРИЛАХ
БОЛОМЖГҮЙ ТУХАЙ ШИЙДВЭР ГАРГАХДАА ҮНДЭСЛЭЛ БОЛГОСОН

ХУУЛИЙН ЗОХИЦУУЛАЛТ

КОМПАНИЙН ТУХАЙ ХУУЛЬ

47.1. Компани нь дор дурдсан тохиолдолд энгийн хувьцаанд ногдол ашиг
хуваарилна:

47.1.1. ногдол ашиг төлсний дараа компани нь төлбөрийн чадвартай байх;

47.1.2. ногдол ашиг төлсний дараа компанийн өөрийн хөрөнгийн хэмжээ нь энэ
хуулийн 30.5-д заасан хувь нийлүүлсэн хөрөнгийн хэмжээ, давуу эрхийн хувьцааны
төлөгдөөгүй ногдол ашиг, түүний татан буулгалтын үнэ зэргийн нийлбэрээс их байх;

47.1.3. компани нь эргүүлэн худалдаж авах үүрэгтэй үнэт цаасаа бүрэн авсан байх.

ТӨЛӨӨЛӨН УДИРДАХ ЗӨВЛӨЛИЙН
2024 ОНЫ ЗАРДЛЫН ТӨСӨВ

1. Цалингийн зардал

д/д
ТУЗ-ийн гишүүдийн цалин Нэг удаагийн

хуралд

/төгрөг/

2024 онд

төлөвлөсөн

хурлын тоо

Нийт төлбөр

/төгрөг/Төрөл Тоо

1 Ердийн гишүүний цалин 6 300,000 6 10,800,000

2 Хараат бус гишүүний цалин 3 500,000 6 9,000,000

Нийт зардал 19,800,000

2. Бусад зардал

д/д Зардлын нэр төрөл
Нийт үнэ

/төгрөг/

1
Хурал зохион байгуулах зардал

(ТУЗ-ийн болон Хувьцаа эзэмшигчдийн хурал хамаарна)
2,400,000

2

Хувьцаа эзэмшигчдийн дэлгэрэнгүй бүртгэл авах зардал,

бичиг хэрэг, нотариатын зардал

(ТУЗ-ийн болон Хувьцаа эзэмшигчдийн хурал хамаарна)

2,300,000

3 Унааны зардал 350,000

Нийт зардал 5,050,000
НИЙТ ЗАРДЛЫН ТӨСӨВ 24,850,000

ТӨЛӨӨЛӨН УДИРДАХ ЗӨВЛӨЛИЙН ГИШҮҮНД
НЭР ДЭВШИГЧДИЙН ТАНИЛЦУУЛГА

Төлөөлөн удирдах зөвлөлийн Ердийн гишүүнд нэр дэвшигчид

1. Янсанжавын Наваан

 1984 онд Улаанбаатар хотод төрсөн
 Нийслэлийн 1-р дунд сургууль
 2002-2006 онд МУИС-ийн, Эдийн засгийн сургуулийг Бизнесийн удирдлага мэргэжлээр төгссөн.
 ИБУИНВУ-ийн University of Wales сургуульп бизнесийн удирлагын чиглэлээр магистрийн зэрэг

хамгаасан.
 2005-2008 онд “Номин Трейдинг” ХХК-д маркетингийн менежер
 2008-2013 онд “Номин Холдинг” ХХК-ийн Борлуулалт маркетингийн газрын захирал
 2014-2016 онд “Номин Трейдинг” ХХК-ийн Номин электроникс салбарын захирал
 2016-2020 онд “Номин Холдинг” ХХК-ийн Стратеги төлөвлөлт, судалгааны газрын захирал
 2020 оноос одоог хүртэл “Номин холдинг” ХХК-ийн Гүйцэтгэх захирлаар ажиллаж байна.
 2021 оноос “Улсын их дэлгүүр” ХК-ийн ТУЗ-ийн ердийн гишүүнээр ажиллаж байна.

2. Идэштогтохын Галбуян

 1989 онд Ховд аймагт төрсөн.
 1997-2006 онд Ховд аймгийн Мөст сумын дунд сургууль,
 2006-2010 онд МУИС-ийн МКСургуулийг Хэрэглээний математикч мэргэжлээр төгссөн.
 “Номин даатгал” ХХК-д актуарч, албаны даргаар 6 жил
 “Номин даатгал” ХХК-ийн Гүйцэтгэх захирлаар 3 жил
 “Номин холдинг” ХХК-ийн Санхүүгийн бизнес хариуцсан захирлаар 1 жил
 2021 оны 3 дугаар сараас 2023 оны 09-р сар хүртэл “Улсын их дэлгүүр” ХК-ийн Гүйцэтгэх

захирлаар.
 2021 оноос “Улсын их дэлгүүр” ХК-ийн ТУЗ-ийн ердийн гишүүнээр ажиллаж байна.

3. Алтангэрэлийн Норсмаа

 1971-1981 онд Төв аймгийн 1-р 10-н жилийн сургууль,
 1981-1985 онд МУИС-ийн Эдийн засгийн факультетыг Нягтлан бодогч, эдийн засагч

мэргэжлээр төгссөн.
 1985-2004 оны 3-р сар хүртэл “АПУ” ХК-д ня-бо, ахлах ня-бо, ерөнхий нягтлан бодогчоор
 2004-2006 онд “Фаст-Мани” Хадгаламж зээлийн хоршоог үүсгэн байгуулж ерөнхий нягтлан

бодогчоор
 2006 оны 3-р сараас “Номин Холдинг” ХХК-ийн Дотоод аудитын газарт ахлах дотоод аудитор,

газрын дарга, Дотоод хяналт, эрсдэлийн үнэлгээний газрын захирлаар
 2011 оноос “Эрдэнэт Хивс” ХХК-ийн Хяналтын зөвлөлийн даргаар
 2010 оноос “Хөвсгөл Усан зам” ХК-ийн Хяналтын зөвлөлийн гишүүнээр
 2010 оноос “Номин Юнион” ХЗХ-ны Хяналтын зөвлөлийн дарга
 2016-2021 оны 03 сар хүртэл “Номин Холдинг” ХХК-ийн СНББГ-ын захирлаар
 2021 оны 03 сараас “Номин юнион” ХЗХ-ны Гүйцэтгэх захирлаар
 2021 оноос “Улсын их дэлгүүр” ХК-ийн ТУЗ-ийн ердийн гишүүнээр ажиллаж байна.

4. Хүрэлхүүгийн Эрдэнэбаатар

 1989 онд Архангай аймагт төрсөн
 1995-2005 онд Архангай аймгийн Хүмүүн II дунд сургууль,
 2005-2009 онд Санхүү эдийн засгийн дээд сургуулийг Бизнесийн эдийн засагч мэргэжлээр

Бакалавр зэрэгтэй төгссөн.
 2011-2014 онд МУИС-ийн Эдийн засгийн сургуулийг Эдийн засагч мэргэжлээр магистр зэрэгтэй

төгссөн.
 2009 онд Монхангай группт Эдийн засагч, агуулахын менежер
 2010 онд Хас банкинд Зээлийн эдийн засагч
 2013-2015 онд Бодь групп, “Улаанбаатар такси транспорт сервис” ХХК-д Санхүүгийн менежер
 2015 оноос одоог хүртэл “Номин холдинг” ХХК-д Хэлтсийн захирлаар ажиллаж байна
 2021 оноос “Улсын их дэлгүүр” ХК-ийн ТУЗ-ийн ердийн гишүүнээр ажиллаж байна
 2023 оны 09-р сараас “Улсын их дэлгүүр” ХК-ийн Гүйцэтгэх захирлаар ажиллаж байна.

5. Тэрбишийн Сарантуяа

 1980 онд Хэнтий аймагт төрсөн
 1999-2003 онд Худалдаа үйлдвэрлэлийн дээд сургууль төгссөн.
 “Номин тав трейд” ХХК-д салбарын эрхлэгчээр 10 жил
 “Номин тав трейд” ХХК-д Ахлах менежерээр 2 жил
 2021 оны 01 сараас одоог хүртэл “Номин тав трейд” ХХК-ийн дэлгүүрийн сүлжээ хариуцсан

захирлаар ажиллаж байна
 2021 оноос “Улсын их дэлгүүр” ХК-ийн ТУЗ-ийн ердийн гишүүнээр ажиллаж байна.

6. Төрөөгийн Амартөр

 1991 онд Ховд аймагт төрсөн
 1998-2008 онд Ховд хотын 6-р дунд сургууль,
 2008-2013 онд МУИС-ийг Эдийн засагч мэргэжлээр төгссөн.
 Голомт банканд Эдийн засагчаар 6 сар,
 Монголбанканд Эдийн засагчаар 1 жил,
 “Номин холдинг” ХХК-д Стратеги төлөвлөлт, эх үүсвэрийн удирдлагын хэлтсийн даргаар 10

жил ажилласан.

Төлөөлөн удирдах зөвлөлийн Хараат бус гишүүнд нэр дэвшигчид

1. Мөнхнасангийн Дамирансүрэн

 1964 онд Багшийн сургуулийн багш мэргэжлээр.
 1979 онд УИС-ийг Хуульч мэргэжлээр төгссөн.
 1979-1985 онд Батлан хамгаалах яаманд Хуулийн зөвлөхөөр
 1985-2021 онд Монгол Улсын Дээд шүүхэд шүүгч, зөвлөхөөр ажилласан.
 2023 оны 08-р сараас “Улсын их дэлгүүр” ХК-ийн ТУЗ-ийн хараат бус гишүүнээр түр сонгогдон

ажилласан.

2. Нанзаддоржийн Энхчимэг

 2000 онд “Түшээ” дээд сургуулийг Эрх зүйч мэргэжлээр төгссөн
 2001 онд МУИС-ийг Түүхч мэргэжлээр төгссөн
 Монголын хуульчдын холбооны гишүүн хуульч
 2003 оноос хойш Өмгөөлөгчөөр ажиллаж байгаа
 2015 оноос хойш “Гранд партнерс” ХХН-ийн захирал
 2023 оны 08-р сараас “Улсын их дэлгүүр” ХК-ийн ТУЗ-ийн хараат бус гишүүнээр түр сонгогдон

ажилласан.

3. Мэндсоогийн Ганцэцэг

 2000 онд “Түшээ” дээд сургуулийг Эрх зүйч мэргэжлээр төгссөн.
 2005 онд “Цагдаагийн академи”-д хууль зүйн магистрын зэрэг хамгаалсан
 Монголын хуульчдын холбооны гишүүн хуульч
 2000-2004 онд “Сувд” хууль зүйн товчоонд хуульч
 2004-2005 онд Авто тээврийн газарт бүртгэлийн ажилтан
 2005-2006 онд “Хасагт хайрхан” ХЗС-д багш
 2006-2008 онд Иргэний нисэхийн ерөнхий газарт Мэдээллийн ажилтан
 2008-2012 онд Зам тээвэр, барилга, хот байгуулалтын яамны Далайн захиргаанд Хуулийн

зөвлөх
 2012-2013 онд Зам тээврийн яаманд Мэргэжилтэн
 2008 оноос өмгөөлөгчөөр
 2023 оны 08-р сараас “Улсын их дэлгүүр” ХК-ийн ТУЗ-ийн хараат бус гишүүнээр түр сонгогдон

ажилласан.

4. Батсуурийн Ганбаяр

 1982 онд Улаанбаатар хотод төрсөн
 1989-1999 онд Нийслэлийн 20-р дунд сургууль
 1999-2003 онд Сэрүүлэг дээд сургуулийг Бизнесийн удирдлага мэргэжлээр төгссөн.
 Бодлого судлалын төв ТББ-д мэргэжилтнээр 20 жил ажилласан
 “АПУ” ХК-д СБНА менежерээр 4 жил ажилласан
 “Апармент консалтинг” ХХК-ийн Гүйцэтгэх захирлаар 5 жил ажилласан.
 “Улсын их дэлгүүр” ХК-ийн ТУЗ-ийн хараат бус гишүүнд шинээр нэр дэвшиж байгаа.



ХУВЬЦАА ЭЗЭМШИГЧДИЙН ЭЭЛЖИТ ХУРАЛ-2024

16

ТУЗ-ийн 2024 оны 03-р сарын 11-ний өдрийн
24/06 тоот тогтоолоор батлав

“Улсын их дэлгүүр” ХК-ийн 2024.04.26-ны өдрийн
Хувьцаа эзэмшигчдийн ээлжит хурлын саналын хуудасны загвар

 Хурал хуралдах газар /хаяг, байршил/: Улаанбаатар хот, Хан-Уул дүүргийн 20-р хороо,
Чингисийн өргөн чөлөө хаягт байрлах “Номин юнайтед” төвийн 4.5 дугаар давхарт биечлэн
болон цахим хосолсон хэлбэрээр зохион байгуулагдана.

 Хувьцаа эзэмшигчийн овог, нэр: .....................................................................................
 Хувьцааны тоо :................................... Регистр № ..................................
 Хурлаар шийдвэрлэх асуудлууд:

1. Компанийн 2023 оны үйл ажиллагааны болон санхүүгийн тайлангийн талаарх ТУЗ-ийн
дүгнэлтийг батлах.

а. Зөвшөөрсөн б. Татгалзсан в. Түдгэлзсэн

2. Компанийн ТУЗ-ийн 2024 оны зардлын төсвийг батлах.

а. Зөвшөөрсөн б. Татгалзсан в. Түдгэлзсэн

3. Компанийн Төлөөлөн удирдах зөвлөлийн гишүүдийг кумулятив аргаар сонгох.

Санамж:
1. Санал өгөгч нь өгөх саналынхаа өмнөх үсгийг дугуйлна.
2. Саналын хуудсыг балласан, засварласан бол хүчингүйд тооцно.
3. ТУЗ-ийн гишүүдийг сонгох санал хураалтыг кумулятив аргаар хураана. Кумулятив аргаар таны
санал өгөх эрхийн нийт тоо нь таны эзэмшиж байгаа саналын эрхтэй энгийн хувьцааны тоог
сонгогдох гишүүний тоогоор буюу 9-өөр үржүүлсэнтэй тэнцүү байна. Жишээ нь: та 100 ширхэг
энгийн хувьцааг эзэмшдэг гэвэл 900 саналын эрхтэй /100*9 гишүүн=900/ болох бөгөөд үүнээс 600
саналын эрхээрээ ТУЗ-ийн ердийн гишүүнээр сонгогдох 6 хүртэл нэр дэвшигчид, 300 саналын
эрхээрээ ТУЗ-ийн хараат бус гишүүнээр сонгогдох 3 хүртэл нэр дэвшигчид тус тус санал өгөх
эрхтэй болно.

Хувьцаа эзэмшигчийн гарын үсэг _______________________ 2024/ ...... / ...... /

Саналын хуудсыг хүчинтэй/ хүчингүйд тооцсон:

Тооллогын комиссын дарга: _________________________
Гишүүд: _________________________

_________________________

№ Төлөөлөн удирдах зөвлөлийн гишүүнд нэр
дэвшигчдийн овог, нэр

Нэр дэвшигчдэд өгөх саналын
тоо

Ердийн гишүүнд нэр дэвшигчид
1 Я.Наваан
2 И.Галбуян
3 А.Норсмаа
4 Т.Сарантуяа
5 Т.Амартөр
6 Х.Эрдэнэбаатар

Хараат бус гишүүнд нэр дэвшигчид
1 М.Дамирансүрэн
2 М.Ганцэцэг
3 Н.Энхчимэг
4 Б.Ганбаяр



ХУВЬЦАА ЭЗЭМШИГЧДИЙН ЭЭЛЖИТ ХУРАЛ-2024

17

ХУВЬЦАА ЭЗЭМШИГЧДИЙН ЭЭЛЖИТ ХУРЛААС ГАРАХ
ТОГТООЛЫН ТӨСЛҮҮД

(ТОГТООЛЫН ТӨСӨЛ - 1)

ХУВЬЦАА ЭЗЭМШИГЧДИЙН ЭЭЛЖИТ ХУРЛЫН ТОГТООЛ

2024 оны 04-р сарын 26-ны өдөр № 01 Улаанбаатар хот

ТУЗ-ийн дүгнэлтийг батлах тухай

Монгол Улсын Компанийн тухай хуулийн 62 дугаар зүйлийн 62.1.9 дэх хэсэг,
Хувьцаа эзэмшигчдийн 2024 оны 04-р сарын 26-ны өдрийн ээлжит хурлын шийдвэрийг тус
тус үндэслэн ТОГТООХ НЬ:

1. Компанийн 2023 оны үйл ажиллагааны болон санхүүгийн тайлангийн талаарх
Төлөөлөн удирдах зөвлөлийн гаргасан дүгнэлтийг баталсугай (батлахаас
татгалзсугай).

ХУРЛЫН ДАРГА Я.НАВААН

(ТОГТООЛЫН ТӨСӨЛ - 2)

ХУВЬЦАА ЭЗЭМШИГЧДИЙН ЭЭЛЖИТ ХУРЛЫН ТОГТООЛ

2024 оны 04-р сарын 26-ны өдөр № 02 Улаанбаатар хот

ТУЗ-ийн зардлын төсвийг батлах тухай

Монгол Улсын Компанийн тухай хуулийн 62 дугаар зүйлийн 62.1.9 дэх хэсэг,
Хувьцаа эзэмшигчдийн 2024 оны 04-р сарын 26-ны өдрийн ээлжит хурлын шийдвэрийг тус
тус үндэслэн ТОГТООХ НЬ:

1. Төлөөлөн удирдах зөвлөлийн 2024 оны зардлын төсвийг энэхүү тогтоолын хавсралтаар
баталсугай (батлахаас татгалзсугай).

2. Төлөөлөн удирдах зөвлөлийн гишүүдэд тогтоолын хавсралтаар батлагдсан цалин
хөлсийг зохих журмын дагуу олгох, Төлөөлөн удирдах зөвлөлийн болон Хувьцаа
эзэмшигчдийн хурлын зардлыг энэхүү тогтоолын хавсралтад заасан төсөвт багтаан
гаргах, зардлын зарцуулалтыг компанийн санхүүгийн тайлан тэнцэлд зохих журмын
дагуу бүртгэн тайлагнахыг Гүйцэтгэх захирал болон Ахлах нягтлан бодогч нарт
даалгасугай.

ХУРЛЫН ДАРГА Я.НАВААН

(ТОГТООЛЫН ТӨСӨЛ - 3)

ХУВЬЦАА ЭЗЭМШИГЧДИЙН ЭЭЛЖИТ ХУРЛЫН ТОГТООЛ

2024 оны 04-р сарын 26-ны өдөр № 03 Улаанбаатар хот

Төлөөлөн удирдах зөвлөлийн гишүүдийг сонгох тухай

Монгол Улсын Компанийн тухай хуулийн 62 дугаар зүйлийн 62.1.7 дахь хэсэг,
компанийн дүрмийн 7.3.4 дэх заалт, Хувьцаа эзэмшигчдийн 2021 оны 04-р сарын 30-ны
өдрийн ээлжит хурлын шийдвэрийг тус тус үндэслэн ТОГТООХ НЬ:

1. Компанийн Төлөөлөн удирдах зөвлөлийн ердийн гишүүдээр дор дурдсан нэр бүхий
хүмүүсийг сонгосугай. Үүнд:

1.1. ......................-ны .....................
1.2. ......................-ны .....................
1.3. ......................-ны .....................
1.4. ......................-ны .....................
1.5. ......................-ны .....................
1.6. ......................-ны .....................

2. Компанийн Төлөөлөн удирдах зөвлөлийн хараат бус гишүүдээр дор дурдсан нэр
бүхий хүмүүсийг сонгосугай. Үүнд:

2.1. .....................-ны .....................
2.2. ......................-ны .....................
2.3. ......................-ны .....................

3. Холбогдох хууль тогтоомж, компанийн дүрэм, дотоод үйл ажиллагааны дүрэм, журам
зэрэг компанийн засаглалын тогтолцооны эрх зүйн баримт бичгийг мөрдөж ажиллахыг
шинээр томилогдсон Төлөөлөн удирдах зөвлөлийн гишүүдэд үүрэг болгосугай.

4. Шинээр томилогдсон ердийн болон хараат бус гишүүдийн талаарх мэдээллийг
холбогдох эрх зүйн актад тусгасны дагуу Санхүүгийн зохицуулах хороо, Монголын
Хөрөнгийн биржид тус тус мэдэгдэхийг ТУЗ-ийн нарийн бичгийн дарга /М.Өлзийбат/-д
үүрэг болгосугай.

